
Kaverinadivarnanam

ಕಾವೇರೀನದೀವರ್ಣನಂ

(ವರದಾಂಬಿಕಾಪರಿಣಯಚಂಪೂಗ್ರಂಥೇ)
ತತೋ ವ್ರಜನ್ನೇವ ಧರೇಂದುರಗ್ರೇ ಕವೇರಕನ್ಯಾಂ ಕಲಯಾಂಚಕಾರ .

ಭ್ರೂಭಂಗಸಂಕಾಶತರಂಗರೇಖಾಸ್ಫುಟಘುಗಂಗೋಪರಿವಾಸರೋಷಾಂ ..

ಸಾಂದ್ರತರ-ತಟ-ಮಹೀರುಹಾಂತರ ನಿಪತದರವಿಂದ-ಬಂಧು-ಮಯೂಖ-

ದಂಡ-ಸಂದಿತ-ಪರ್ಯಂತ-ಸಂತತ-ಪರಿವರ್ತಮಾನ ಜಲಾವರ್ತ-
ಚಕ್ರ-ನಿರ್ವರ್ತಿತ-ಬಹಿರ್ವಿಸ್ತೃತ-ಬಹುವಿಧ-ಕಲಶ-
ಸಾರ್ಥ-ಸಮರ್ಥನೀಯ- ಶತಪತ್ರ-ಮುಕುಲ-ಜಾಲ-ವಿಚಿತ್ರಾಮ,

ವಿನಿದ್ರಾಂಭೋಜ-ರಾಜಿ-ವ್ಯಾಜ-ವಿವರ-ವಿರಾಜಿತ-ಗಂಭೀರತಾ-
ನಿಷ್ಪಂದ-ನೀರಪುರ-ವಿನೋದನ-ಸಾಧನ-ಫಲಕಾಂತರ-ತರಲ-

ಭಸಲ-ಕುಲ-ನೀಲಮಣಿ-ಜಾಲ-ಪ್ರತಿಕ್ಷಣ-ನಿಕ್ಷೇಪಣೋತ್ಕ್ಷೇಪಣ-

ವಿಧಿ-ಲಕ್ಷಣ-ಪವನವಶ-ಕ್ಷುಭಿತಾವನ-ಮದ್ವಿಟಪ-

ಭುಜ-ಸಲಕ್ಷ್ಮೀಕೋಭಯ- ತಟ-ಕ್ಷೋಣೀರುಹಶ್ರೇಣಿಕಾಂ,ಸತತ-
ಸಲಿಲ-ವಸತಿ-ಜನಿತ-ಜಡಿಮ-ಹರಣ-ಕರಣ-ತರಣಿ-

ಕಿರಣ-ಪರಿಚರಣ-ಪರ-ಜಲ-ಮಾನವ-ಮಾಣವಕಾರೋಹಾವರೋಹ-

ಸಂದಿತ-ಪುರಂದರ-ಮಣಿ-ಸೋಪಾನ-ಪಡಿಕ್ತ-ಬಂಧುರ-

ತಟ-ದ್ವಂದ್ವ-ತರು-ಜಾಲಚ್ಛಾಯಾಂತರ-ದಂತುರಿತಾಂತಿಕ-
ನಿರಂತರೋನ್ಮೀಲದೂರ್ಮಿ-ಸಂತತಿಂ, ತರಲ-ತರಂಗೋತ್ಕರ-ವಾರಿ-

ಜಾತ-ಸಮುದ್ಧತ-ಪರಾಗ-ಪಾಲಿ-ಮೇಲಿತ-ತೀರ-ತಲ-ತರುಣ-

ತರುಶಾಖಾಶಯ-ಕುಸುಮ-ಮಂಜರೀ-ತೂರ್ಣ-ವಿಕಿರ್ಣ ಪಾಂಸು-
ಸಂತತಿ-ಸಂದರ್ಶಿತ-ವಸಂತ-ಗಂಧ-ಚೂರ್ಣ-ಮುಷ್ಟಿ-
ವಿಹಾರಾಂ,ಸಮೀರಣ-ಸಂಚರಣಾ-ವಶವಿನಮದುನ್ನಮದಾಯತಾವನತ-
ಶಾಖಾ-ಪಲ್ಲವಾಂಚಲ-ಸಮುತ್ಕ್ಷಿಪ್ಯಮಾಣಸಲಿಲ ಪೃಷತ-
ಮೇದುರಿತ-ವಿಹಗ-ಕೂಜಿತ-ಮುಖರೀಕೃತ-ತೀರ-ಮಹೀ-
ಜಾತ-ಜಾತಾನುಕೃತ-ಸಮಂತ್ರೋಚ್ಚಾರಣಪ್ರೋಕ್ಷಣ-ಪರತಂತ್ರ-
ಮುನೀಂದ್ರವೃಂದಾಂ,ವೃಂದಾರಕ-ಸರಣಿ-ಸಂಚರಣ-ಕಂದಲದ-

ಮಂದಾನಂದ-ಮಂದಾಕಿನೀ-ಮಹೀತಲ-ನಿಪಾತನೋದಸ್ತ-ಹಸ್ತ-ಪ್ರಶಸ್ತ-

ಕಾವೇರೀನದೀವರ್ಣನಂ

ಸಮುಲ್ಲೋಲ-ಕಲ್ಲೋಲಾಂ,ಉಲ್ಲಸದಧಿಕಾನುರಾಗ-ನಿಹಾರಗಿರಿ-ಕುಮಾರಿಕಾ-
ಕಾಂತ-ಪಾರ್ಶ್ವದ್ವಯ-ಮಹೇಶ್ವರ-ವಪುರುಪಮೇಯೋಭಯ-ತೀರ-

ಭೂರುಹ-ಚ್ಛಾಯಾ-ಮೇದುರಿತ-ಸವಿಧ-ವಿಮಲಾಂತರಾಲ-ನೀರ-ಪೂರಾಂ,
ನಿಕಟತಟ-ವಿಟಪಿ-ನಿಬಿಡ-ವಿಟಪಾಂತರ-ನಿಪಾತ-ಕಠೋರಕಿರಣ-

ಕಿರಣ-ಕನಕಶೃಂಖಲಾ-ಸಂಗತ-ತರಂಗ ದೋಲಾ-ಲೀಲಾಯಿತ-
ಲೋಲ-ಜಾಲಪಾದ-ಬಾಲಿಕಾ-ಪಾಲಿಕಾಮ,ಧ್ರುವಚರಣ-ಪರಿಕ್ರಮಮಾಣ-

ಗ್ರಹತಾರಾಗಣಾನುಕರಣ-ಸಲಿಲ-ಭ್ರಮವಶ-ಪರಿಭ್ರಮಚ್ಚಕ್ರಾಂಗ-

ಸಾರಸ-ಕಾರಂಡವ-ಮಂಡಲಾಂ,ನಿಮಜ್ಜನಿಯಮವಜ್ಜನ-ನಿಃಶ್ರೇಯಸ-

ಶ್ರೀ-ಸಮುದ್ಘಾಹ-ಮಹೋತ್ಸವ-ಸಮುಚಿತ-ವಿಚಿತ್ರ-ಮಂಗಲ-

ಕಲಶ-ಜಾಲ-ಲಾಲನೀಯ-ವಿದಲದ್ದಲಾರವಿಂದ-ರಸಾಸ್ವಾದ-

ನಿಮಗ್ನೋತ್ಥಿತ-ಪರಿಭ್ರಮದಿಂದಿರ-ಪಕ್ಷಾಂತರ-ನಿಷ್ಯಂದಮಾನ-

ಮಕರಂದ-ಬಿಂದು-ಚಂದ್ರಕಿತ-ಸೌಗಂಧಿಕ-ಮುಕುಲ-ಪಂಕ್ತಿ-
ಬಂಧುರಿತಾಂ,ಸಮುತ್ತುಂಗ-ಭಂಗ-ಮಹೋಪ-ಧಾನ-ಸಂಗತ-
ಶಂವರ-ಪ್ರವಾಹ-ವರುಣ-ಪಂಕಜ-ಮಹಾಪರ್ಯಂಕ-ನಿಹಿತ-
ವರ್ತುಲಬೃಹದುಪಬರ್ಹಣ-ಸ್ಪೃಹಣೀಯ-ಮಿಹಿರ-ಬಿಂಬ-ಜನಿತ-
ಸೌಂದರ್ಯಾಂ,ಸಾಂದ್ರತರ-ಶಕುನಿ-ಕುಲ-ಕುಸುಮ-ಭರ-ತರಲ-

ಕೋಮಲ-ಶೈವಾಲ-ಜಾಲ-ಕೇಶಪಾಶ-ದರ್ಶನೀಯ-ಸವಂತೀ-
ಕಾಂತ-ನಿತಾಂತ-ರತಿ-ಶ್ರಾಂತಿ-ಸಂವೇಶ-ಪಾರವಶ್ಯ-ವಶ-
ವಿಶೀರ್ಣ-ಕುಶ-ಕೌಶೇಯ-ಸಮುಲ್ಲತ-ಸೈಕತ-ನಿತಂಬ-

ಹಂಸ-ಸಂಸದಮಲ-ದುಕೂಲ-ವಿಧಾನ-ಸಾವಧಾನ-ವೀಚೀ-ಭುಜಾ-
ವಿರಾಜಿತಾಂ,ಅನುಕೂಲ-ನಿಪತದುದಭಿಪತದಖಿಲ-ಜಲ-ವಿಹಗ-ಕುಲ-

ಗರುದುದರಭರಿತ-ಸಲಿಲ-ಪೃಷತ-ನಿವಸಿತ-ತಟ-ಯುಗಲ-

ನಿಥತ-ಕಿಸಲಯಿತ-ವಿಟಪಿ-ಪರಿಷದಭಿವೃತ-ಜಲಧರ-

ಸರಣಿ-ಪರಿಹಸಿತ-ಯುಗಪದುದಯದುಡುಗಣಕನಕಗಿರಿಶಿಖರ-

ಪರಿಗತ-ಸುರನಗರ-ತರಂಗಿಣೀಂ,ಪ್ರಕಟ-ವಿಘಟಮಾನ-

ಪುಟಾಕಿನೀ-ಕುಸುಮ-ಹಾಟಕ-ಭಾಜನ-ಹರಿತ-ಮಧು-ರಸ-

ರಸನಸಮಾಸೀನ-ರಾಜಹಂಸ-ಬಿಸ-ಸಹಭೋಜನ-ಸತತ-ಪ್ರಕಾಶನ-

ಪೇಶಲ-ಶೈಶವೈಃ,ಅಭ್ಯಾಶವಿಲದಾವಂತೀ-ರಭಸ-ವಿವರ್ತಮಾನ-

ಶತಪತ್ರ-ಮುಕುಲ-ವಿವರ್ತಕ-ಕೇಲೀಪ್ರವರ್ತಕ-ಸಮೀರ-ಕುಮಾರಕ-
ವಿಸ್ತಾರಿತ-ಪಾಶ-ನೀಕಾಶ-ರೇಖಾಶತೈಃ ಆಕಾಶ-ತಲ-ವಿಮಲತಾ-
ವಾದಾಸಹ-ಸಲಿಲ-ಪ್ರಸಾದ-ರಭಸ-ಸಂಧಾನ-ಕುತುಕ-ವಿರಚಿತ-
ಯಾತಾ-ಯಾತ-ಮೇಘ-ಪೃಥು-ಕೋಪ-ಮಾನ ಸಾಧಿತ-ಸಾಧಿಮಭಿ,

ಅಭಿನವ-ಪದ್ಮಿನೀ-ಪರಿಷದತಿಚಪಲ-ವೀಚೀ-ಭುಜಾ-ವಿರಾಜಿತ-
ರಾಜೀವ- ಕರತಲೋತ್ಪತನಾಪತನ-ದರ್ಶನೀಯಕೇಲೀ-ನೀಲ-

ಮಣಿ-ಘುಟಿಕಾನುಕಾರಿಚಟುಲಾಕಾರೈಃ, ರಸಾತಲೋಜ್ಜಿಹಾನ-ವಾಜಿನೀ-ನಾಲ-

ನಿಭ-ವ್ಯಾಲ-ನಿರಾಲಸ್ಯ-ನಲಿನ-ಫಣ-ಫಲಕ-ವಿಲಾಸಮಾನ-

ಕಾಲಿಮ-ಮರೀಚಿಭಂಗ-ಶಂಕನೀಯೈಃಪಥೋಂತರಗತ-ಪ್ರಾಚೇತಸ-

ನಿಕೇತ-ಸೌಧ-ಜಲವರ್ತ-ವಾತಾಯನ-ಕಂದಲಢಮಂದ-ಗಂಧ-

ಧೂಮ-ಬಂಧುರೈರಿದಿಂದಿರಸದ ಹೈ ನಿರಂತರ ಮುಖರಿತ-ದಿಗಂತರಾಂ,
ಉದಾರಾಂತ-ರಾಲ-ಮೇಲಿತ-ಕುಮುದ-ಕುವಲಯ-ಕಮಲ-ಕುಡಮಲ-

ಶೈವಾಲ-ಜಾಲ-ಶವಲಿತಾವರ್ತ-ವಿಚಿತ್ರ-ತರಾರಾರ್ತಿಕ-
ಪಾತ್ರ-ಸಮುಲ್ಲಸಿತ-ಹಲ್ಲಕ-ಕೋರಕ-ದೀಪ-ಕಲಿಕಾಭಿಃ ವಿಜಯ-

ನೀರಾಜ-ನಾಮಾರಚಯ್ಯ ನಿಪತದಾಭಿನವ-ತಟ-ತರು-ಕುಸುಮ-

ಸರಸ-ಕೇಸರ-ವಿಸರ- ಗ್ರಸನ-ರಸ-ಸರ-ಭಸ-

ಸಾರಸ-ಮುಖ-ಶಕುನಿ-ರಸಿತ-ವಿಲಸಿತೈಃ ಉಪರ್ಯುಪರಿ
ಸಮುದ್ಗಚ್ಛದೂರ್ಮಿಚ್ಛಟಾಭಿರಭಿಸಂಹಿತತಮಂ“ಸಮಾಗಚ್ಛ
ವಿಜಯಸ್ವ”ಇತಿ ಸಮಯಾನುರೂಪಾನುಲಾಪಪುರಃ ಸರಂ,ಆತ್ಮ-
ಸೈನ್ಯಸ್ಯ ಹಸ್ತಸಜ್ಞಾಮಿವ ರಚಯಂತೀಂ-ಪನ್ನಗರಾಜಮೂರ್ತಿಮಿವ
ಪ್ರಶಸ್ತಪಾವನವೃತ್ತಿಂ, ಶಮಿಜನಚಿತ್ತವೃತ್ತಿಮಿವ
ಸರ್ವರಸಾವಧೀಶನಿಪುಣಾಮೃತರುಚಿಂ ಶರ್ವಾಣೀಮಿವ
ಸಹ್ಯಗಿರೀಶದೃಢತರರಸಾನುಭವಾಂ ರಾಮಕಥಾಮಿವ ಬಹುಲಹಾರಿಲಸಿತಾಂ
ಶೈಲೂಷೀಮಿವ ಬಹುಶಸ್ತರಂಗನಟನಶೋಭಿತಾಂ ಅಧ್ಯಾತ್ಮವಿದ್ಯಾಮಿವ
ಉಪನಿಷದೂರಪದಸ್ಫುಟಾಲಕ್ಷ್ಯ ಹಂಸಗತಿಂ ಪ್ರಾಜ್ಞನೃಪಸಂಪದಮಿವ
ಪ್ರಸಾಧಿತದಕ್ಷಿಣಾಶಾಂನೀರದಮಾಲಿಕಾಮಿವನಿಯತೋತ್ಕೂಲಶ್ಯಾಮಲತಾನ್ವಿತಾಂ
ಪಾವನತಾಪಹಸಿತಜಹ್ರಕುಮಾರೀ ಪಾಥೋರಸಾವಧೂತಸುಧಾಮಾಧುರೀಂ
ಪಯೋಧಿರಾಜ-

ಪ್ರಧಾನಾಂತಃ ಪುರೀಂ ಪಾತಕವಾತಂಧಯಮಯೂರೀಂ ಕಾವೇರೀಮತಾರೀತ್ .

ಇತಿ ಕಾವೇರೀನದೀವರ್ಣನಂ ಸಂಪೂರ್ಣಂ .

